
2007-2013 urteetako Nafarroako Landa Garapeneko Programa Europan onetsitako Espainiako lehendabiziko proiektua izanen da, guztira 502 milioi euroko gastu publikoarekin
Aurreikuspenen arabera, Europako funtsen exekuzioa Foru Komunitatean 15 milioi euro ingurukoa izanen da 2007an
Ostirala, 2007ko abenduaren 14.  Europako Batzordeak 2007-2013 urteetako Nafarroako Landa Garapeneko Programa onetsi du eta, horren ondorioz, proiektua Europar Batasuneko erakundeen oniritzia eskuratu duen lehena da Espainian. Aipatutako programak, guztira,  502.354.319 euroko gastu publikoa ekarriko du.


Programa onetsi den datari esker (pasa den abenduaren 4) Espainiako bakarra izanen da Europako funtsak eskuratzen 2007ko ekitaldian, aukera horretaz soilik baliatu ahal direlako aurtengo abenduaren 12a baino lehen onetsitakoak. Zehazki, Nafarroarako 2007an aurreikusi den Europako funtsen exekuzioa 15 milioi euro ingurukoa izanen da.

Esan bezala, 2007-2013 urteetako Nafarroako Landa Garapeneko Programa gauzatzeak 502 milioi euroko gastua ekarriko du guztira. Finantzaketarako ahalegin publiko hori gehienbat Nafarroako Gobernuak hartuko du bere gain, 390 milioirekin, agerian utziz foru gobernuak landa garapen orekatu eta iraunkorraren aldeko apustua egiten duela. Nafarroako Gobernuaren finantzaketa Europar Batasunaren ekarpenarekin osatuko da, FEADER (Landa Garapenerako Europako Nekazaritza Funtsa) erabiliz 112,3 milioi euroko emanen baititu. 


Zenbaki horiek aurreko aldiarekin (2000-2006) izandakoekin alderaturik, ikus daiteke 2007-2013 urteetarako gastu publikoak, guztira, %47ko igoera izan duela, Europar Batasunaren ekarpenean %38ko murrizketa gertatu bada ere; horrek esan nahi du Nafarroako Gobernuak ahalegin handiago egin behar izan duela aurrekontuetan, %144koa alegia.
2007-2013 urteetako Nafarroako Landa Garapeneko Programaren berritasun nagusiak
2007-2013 urteetako Nafarroako Landa Garapeneko Programaren berritasunen artean, honako gaien ingurukoak nabarmendu behar dira: nekazaritzako sektorearen lehiakortasuna; garapen iraunkorra eta ingurumena errespetatzen duena; toki garapena; nekazaritzako elikagaien industria eta nekazaritzako azpiegiturak; ustiategien dibertsifikazioa, eta landa ondarearen zainketa eta hobekuntza. Funtsean, programaren berritasun nagusiak puntu hauetan zehazten dira:

Nekazaritzako sektorearen lehiakortasuna bultzatzeko apustu argia. Programako 1. ardatzak, lehiakortasunari buruzkoak, laguntza publikoaren %68 hartuko du.

Ingurumena errespetatzen duen garapen iraunkorra, ardatz honetan Europako FEADER funtsaren %32,6 erabiliko baita, Europar Batasuneko arauen arabera ingurumenari buruzko 2. ardatz honi nahitaez eman beharreko Europako funtsen kopurua %25ekoa bada ere.

Sostengu irmoa tokiko ekimenei eta eragile sozioekonomikoei. Zehazki, eragile horiek toki garapeneko taldeen eta partzuergoen bitartez kudeatzen duten LEADER ardatzean Europako FEADER funtsen %11,6 erabiliko da, Europako Batasuneko arauek ezarritako %5 baino askoz gehiago. Talde horiek aurreko aldian (2000-2006) baino baliabide gehiago izanen dituzte, Europak horretarako funts gutxiago emanen duen arren. Nafarroako Gobernuaren apustua izan da ardatza honetara bideratuko den aurrekontua hirukoiztea, uste duelako beharrezkoa dela inoiz baino laguntza handiagoa ematea sortzen joanen diren toki ekimenei eta sostengua ematea eragile sozioekonomikoei eta landa eremu bakoitzeko biztanleei, beren etorkizunaren egiazko sustatzaile eta protagonista bihur daitezen, landa garapeneko programazioarekin, departamentuetako eta sektoreetako programekin eta Nafarroako Lurralde Estrategiarekin bat datorren estrategia komun bati jarraikiz. Azpimarratu behar diren berritasunetako beste bat da LEADER ikuspegi berria Landa Garapeneko Programaren barruan sartuko dela. Halatan, gainerako ekintzekin eta neurriekin koordinatu ahal izanen da.

· Metodologia hau aplikatzeko beharrezkoa da kasuan kasuko Toki Ekintzako Taldeak eta haien estrategiak aukeratzea, deialdi ireki eta parte-hartze librekoa eginez. Gaur bertan sinatu da foru agindua, Toki Ekintzako Taldeak eta haien garapen estrategiak aukeratzeko deialdia onesten duena.

Ahalegin handiagoa aurrekontuei dagokienez eta laguntza araubideak egokitzea munduko agertoki eta testuinguru berrietara, batez ere aurreko programako neurriak, arrakasta handikoak eta ezinbestekoak izan baitira landa garapenerako, bai nekazaritzako ustiategiak modernizatzeko laguntzak ezarri dituztenak bai nekazaritzako elikagaien industria eta nekazaritzako azpiegiturak bultzatzekoak (azken hauen kasuan ureztalurren modernizazioan eta abeltzaintzako azpiegituretan egindako ahalegina nabarmen areagotu da).

Neurri berriak abian jartzea: aholkularitza zerbitzuak; basogintzako jarduerak eta ustiategien dibertsifikaziokoak, bai eta landa eremuko enpresa txiki eta ertainen arloan; landa ondarea zaindu eta hobetzeko neurriak, bai eta LEADER ikuspegia zabaltzea ere, dibertsifikaziora eta berrikuntzara ez ezik programako ardatz guztiak neurrien osagarri izatera ere bideratuta.
· Nafarroako Landa Garapeneko Programa departamentuaren beraren eta Nafarroako Gobernuaren beste programa eta estrategia batzuen ildoan doa eta haiekin koordinaturik dago (Nafarroako Nekazaritzaren Plan Estrategikoa, Nafarroako Lurralde Estrategia, etab…)

2007-2013 urteetako Nafarroako Landa Garapeneko Programaren ildoak eta aurrekontua

Europar Batasuneko jarraibide estrategikoekin eta landa garapeneko esparru nazionalarekin bat, programa honen xedea da Lisboako goi bileran (lehiakortasuna eta enplegua) eta Gotemburgekoan (garapen iraunkorra) lortutako akordioak gauzatzen laguntzea. Lehentasun eta helburu anitzak ditu eta lau arlo handitan laburbildu daitezke: nekazaritzako sektorearen lehiakortasuna; ingurumena eta landa ingurunea; bizi-kalitatea eta dibertsifikazioa landa eremuetan, eta toki gaitasunaren garapena. Ondoren deskribatzen da laburturik arestian adierazitako atal horietako bakoitzaren edukia: 
1. Nekazaritzako sektorearen lehiakortasuna:

Ezagutzaren sustapena eta giza indarraren hobekuntza, nekazaritzako sektorean belaunaldi aldaketaren bidez eta ustiategiei aholku emateko zerbitzuak abian jarriz.

Indar fisikoa berregituratu eta garatzea eta berrikuntza bultzatzea ustiategiak modernizatuz, basoen balio ekonomikoa gehituz, nekazaritzako elikagaien industrien eta basogintzakoen lehiakortasuna sustatuz eta azpiegiturak hobetuz (ureztalurrak, lurzati berrantolamendua, abeltzaintzako eta basogintzako azpiegiturak).

2.  Ingurumena eta natur ingurunea:

Nekazaritzako lurren erabilera iraunkorra, mendialdeko eremuetan, egoera ahulean daudenetan eta ingurumen aldetik mugak dituztenetan nekazaritzari eustearen alde eginez, ongarrien eta fitosanitarioen erabilera gutxitzea, lurzoruaren eta uraren kalitatea hobetzea eta horien kontsumoa gutxitzea, nekazaritzako ondare genetikoa gorde eta erabiltzea, eta ekoizpen sistema ekologikoak.

Baso lurren erabilera iraunkorra, basogintzako baliabideak nekazaritzako lurretara zabalduz, habitatak babestuz eta hobetuz, negutegi efektua duten gasen kopuru murriztuz, lurzorua zainduz, baso ahalmena berreskuratuz eta prebentzio ekintzak ezarriz eta mendiaren kudeaketa iraunkorra eta haren eginkizun anitzak sustatuz (lehengai berriztagarria, aniztasun biologikoa, oreka hidrologikoa, higaduraren kontrola, hondamendi naturalen prebentzioa).

3.   Bizi-kalitatea eta dibertsifikazioa landa eremuetan:

Landa ekonomia dibertsifikatzea ustiategietan nekazaritzakoak ez diren jarduerak betez, nekazaritzako elikagaien mikroenpresetan beste jardun-eremu batzuk sortuz, jarduera eta zerbitzu turistikoak bultzatuz, natur baliabideak eta paisaia babestuz eta hobetuz, BILen kudeaketa planak eginez, landa ondarea zainduz eta hobetuz (Donejakue Bidea, abelbideen sarea) eta landa eremuetan enplegua sortuz eta mantenduz.

Landa eremuetako bizi-kalitatea hobetzea ekonomiarako eta bizilagunendako oinarrizkoak diren zerbitzuak hobetuz, toki entitateak berrituz eta garatuz, teknologia berriak ezarriz eta IKTak eskura jarriz herrietan.

4.  Toki gaitasuna eta dibertsifikazioa garatzea, landa garapeneko estrategiak ezarriz Toki Ekintzako Taldeen bitartez, garapenerako indar endogenoa mugiaraziz eta sektore pribatuaren eta publikoaren arteko lankidetza bultzatuz.

2007-2013 urteetako Nafarroako Landa Garapeneko Programaren onespenaren aurrekariak

Nafarroako Gobernuak 2007ko maiatzaren 7an eginiko bilkuran onetsi zuen 2007-2013 urteetako Nafarroako Landa Garapeneko Programa, nekazaritzako egiturazko politikaren tresna nagusia, helburu berebiziko hauek dituena: ingurumena errespetatzen duen garapen iraunkor eta orekatua lortzea, landa eremuetako lehiakortasuna berrezarri eta sendotzea, nekazaritza egokituz merkatuaren errealitate berrietara, jarduera ekonomikoa dibertsifikatzea eta Nafarroako udalerrietako bizi baldintzak hobetzea.


Programa Europako Batzordearekin eta Espainiako Nekazaritza, Arrantza eta Elikadura Ministerioarekin koordinatuta prestatu da, eta prozesuan zehar, 2006ko abuztutik 2007ko urtarrilera, behin baino gehiagotan igorri zaie Nafarroako eragile ekonomiko eta sozialei (sindikatuak, kooperatibak, enpresaburuak,…), Nafarroako Udal eta Kontzejuen Federazioari, gobernuz kanpoko erakundeei eta emakumeen eta gizonen arteko berdintasunaren aldeko organismoei, kontsulta egiteko eta haien ekarpenak jasotzeko. Horrez gain, aditu independenteek programaren ebaluazioa egin dute, eta halaber, ingurumen eraginaren adierazpena egin da, Europako Parlamentuaren eta Kontseiluaren 2001/42/EE Zuzentarauarekin bat (zenbait planek eta programak ingurumenean dituzten ondorioen ebaluazioari buruzkoa).


2007ko maiatzaren 31n eman zitzaion agiria Batzordeari, azter zezan. Europako erakunde horrek eskatutako azalpenak egin ondoren, Landa Garapeneko Batzordeak azaroaren 20an Bruselan egindako bilkuran onetsi zen eta, horrenbestez, batzorde horrek onetsitako landa garapenerako Espainiako lehen programa izan zen. 2007ko abenduaren 4an, berriz, Europako Batzordeak programa onesteko erabakia hartu zuen.( 

2007-2013 urteetako Nafarroako Landa Garapeneko Programaren ardatzak
	Neurria/ardatza
	Gastu publikoa (euroak)

	1. ardatza. Nekazaritzako eta basogintzako sektorearen lehiakortasuna handitzea
	

	Nekazari gazteek jardunari ekitea
	23.166.496,62

	Nekazarien eta nekazaritzako langileen erretiro aurreratua
	10.386.467,74

	Ustiategietarako aholkularitza zerbitzua
	3.393.736,00

	Ustiategiei aholkularitza emateko zerbitzuak ezartzea
	600.000,00

	Nekazaritzako ustiategien modernizazioa
	81.193.276,82

	Basoen balio ekonomikoa hobetzea
	728.104,58

	Nekazaritzako eta basogintzako produktuen balio erantsia gehitzea
	145.202.713,60

	Nekazaritza eta basozaintza garatu eta egokitzearekin lotutako azpiegiturak hobetu eta garatzea
	76.019.984,96

	Guztira, 1. ardatza
	340.690.780,32

	2. ardatza. Ingurumenaren eta natur ingurunearen hobekuntza
	

	Konpentsazioko kalteordainak mendialdean
	24.991.568,57

	Konpentsazioko kalteordainak egoera ahulean dauden eremuetan
	8.700.464,80

	Natura 2000 laguntzak eta 2000/60/EE Zuzentarauarekin lotutakoak
	6.016.022,64

	Nekazaritza eta ingurumen arloko laguntzak
	42.064.554,84

	Nekazaritza lurrak lehen aldiz oihaneztatzea
	7.716.166,26

	Baso ahalmena berreskuratu eta prebentzio ekintzak ezartzea
	6.359.782,03

	Basogintzan ekoizpenekoak ez diren inbertsioak egiteko laguntzak: basoen kudeaketa iraunkorra
	26.631.649,74

	Guztira, 2. ardatza
	122.480.208,88

	3. ardatza. Bizi-kalitatea landa eremuetan eta landa ekonomiaren dibertsifikazioa
	

	Nekazaritzakoak ez diren jardueretara dibertsifikatzea
	3.719.450,40

	Nekazaritzako elikagaien mikroenpresak sortu eta garatzea
	3.765.879,60

	Landa ondarea zaindu eta hobetzea
	7.920.000,00

	Guztira, 3. ardatza
	15.405.330,00

	4. ardatza. LEADER
	

	Toki garapeneko estrategiak: lehiakortasuna
	2.000.000,00

	Toki garapeneko estrategiak: ingurumena eta landa ingurunea
	2.400.000,00

	Toki garapeneko estrategiak: bizi kalitatea eta dibertsifikazioa landa eremuetan
	15.150.000,00

	TETen lankidetza, nazioartekoa eta lurraldeartekoa
	1.100.000,00

	Funtzionamendua, gaitasunak eskuratzea, sustapena
	3.128.000,00

	Guztira, 4. ardatza
	23.778.000,00








( Nota: en la sección de "Noticias" de www.navarra.es se ofrece una fotografía relacionada con esta nota de prensa.

